
Райондин уьмуьр: мярекатар ва лишанлу вакъиаяр

Лезгистанда сувар ава ЭминанИнсандин уьмуьр – аламатдин
затI я ам. Йисар, асирар къвез фида
– имни тIебиатдин къанун я, адахъ
галаз гьуьжет ийиз жедач. Эхир
вири затIарихъ ава. Инсан патал-
ни им мугьман дуьнья я: инсанар
хазва, рекьизва. Ваъ, вири инса-
нар рекьизвач. Халкьдин рикIел
инсандин тIвар аламай кьван ам
кьенвач, лугьузва бубайрин ми-
салдани.

Дагъустандин халкьдин шаир
Арбен Къардаша вичин са шиир-
да халкьдин вилик ихьтин суалар
эцигзава: Ни лугьуда Етим Эмин
чи арада амач лагьана?! Низ ван
хьана Етим Эмин кьена лугьу-
дай?! Лезги халкьдин арадай ам
фена лугьудай?!

Гьар са касдин бейнида акьадай,
гьар са кас хиялрик кутадай и су-
алриз Арбен Къардашан шиирда
жавабни ава: Ам амазма – халкь-
дин виждан, иманни гуьгьуьл,
сирер ама ада халкьдиз лугьудай!

Эхь, Етим Эмин кьенвач, ам
къанажагълу гьар са лезгидин
рикIе яшамиш жезва. Вичин де-
вирда дили-диванайрин чирагъ
хьайи, халкьдихъ элкъвена «Куьне
квез гьуьрмет ая тIун» лугьуз эвер
гайи, художественный ва литера-
турадин жигьетдай гьуьндуьр де-
режадиз хкажай халкьди 23-ноябр-
диз СтIал Сулейманан районда
Етим Эминан 180 йисан юбилей
вини дережада аваз тухвай къайда
акурла, чун мад сеферда инанмиш
жезва хьи, Етим Эмин мидаим я,
асиррани гьакI яз амукьда.

Лагьана кIанда, фадлай вил алай
и сувариз районда хъсан гьазур-
вал акунвай, муниципальный рай-
ондин Кьил Нариман Шамсудино-
вич Абдулмуталибован къарар-
далди районда цIинин йис Эминан
йис яз малумарнавай. Идахъ галаз
алакъалу яз, райондин хуьрера –
клубра, библиотекайра, школайра,
аялрин бахчайра, «Куьредин хаба-
рар» газетда, Кьасумхуьруьн теле-
виденида Етим Эминан ирс про-
поганда авунин, ам чирунин, чIехи
шаирдин руьгьдин деринриз гьа-
хьунин, ам ачухарунин еке кIвалах
тухвана. Ихьтин гьазурвал акурви-
ляй юбилейдин мярекатар район-
да вини дережада аваз кьилени
фена.

Суварин мярекатар «Лезги чи-
лин хурудавай гуьл хьтин, Мел-
мехъерин лепедавай гьуьл хьтин»
Эминхуьрелай башламиш хьана.
Пакаман кьиляй хуьре Етим Эми-
наз эцигнавай памятник алай май-
дандал – пуд куьче чара жезвай
хивел-гзаф кьадар хуьруьнвияр,
мугьманар кIватI хьанва. Гуьрчег-
диз алукIна, гъилера цуькверни
аваз низамда акъвазнавай школь-

(Эхир 2-чина)

никри, хуьруьн жемятди Махачкъ-
аладай, Дербентдай ва масанрай
къвезвай мугьманар, райондин
гьакимар вилив хуьзвай. Хуьруьн
Культурадин кIвалин гьевескарри
язавай, кьуд патаз чкIизвай лезги
авазри мярекатдиз кIватI хьанвай-
бурун гуьгьуьлар шадарзавай.

Пакаман сятдин 10 тамам же-
дайла «Сулейман-Стальский рай-
он» муниципальный райондин
Кьил Нариман Шамсудинович Аб-
дулмуталибов кьиле аваз атай рай-
ондин администрациядин, обще-
ственный организацийрин, ярат-
мишдай интеллигенциядин веки-
лар, Махачкъаладай ва масанрай
атай мугьманар школьникри  цуь-
кверин кIунчIар вугуналди къар-
шиламишна.

Муниципальный райондин
Кьил Нариман Абдулмуталибова,
райондин депутатрин Собранидин
председатель Штибег Мегьамедха-
нова, райадминистрациядин Кьи-
лин 1-заместитель Лацис Орудже-
ва, Общественный палатадин
председатель Алимет Мейланова,
жавабдар маса ксари, яратмишдай
интеллигенциядин векилри Етим
Эминан памятникдал венокар,
цуьквер эцигна, рикIел аламукь-
дай шикилар яна.

Эминхуьре кьиле фейи шаир-
дин юбилейдин мярекат райондин
культурадин отделдин начальник,
бажарагълу шаир Майрудин Баба-
ханова ачухна.

Муниципальный райондин
Кьил Нариман Абдулмуталибова,
вичиз хас тир гьевеслувилелди,
кьетIен келимайралди эминхуь-
руьнвийриз, районэгьлийриз,
мугьманриз Етим Эминан юбилей
мубарак авуна, чIехи шаирдин ирс
кIан хьунай, ам хуьнай, вилик ту-
хунай кIватI хьанвайбуруз сагърай
лагьана. Етим Эминан зурбавили-
кай, адан эсеррин гуьзелвиликай
лугьунихъ галаз санал, райондин
Кьили Эмин хьтин классикрин дев-
летлу ирс хуьналди чна чунни, чи
гележегни хуьниз къуллугъзавай-
ди къейдна.

Етим Эминан памятникдал кьи-
ле фейи мярекатдилай гуьгъуьниз
райондин гьакимар, мугьманар,
са кьадар эминхуьруьнвияр Кьа-
сумхуьр галайвал рекье гьатна.
Райондин И. Гь. Тагьирован
тIварунихъ галай Культурадин
Дворецдин тамашачийрин чIехи
залда Етим Эминан 180 йисан юби-
лейдин асул мярекат, адахъ галаз
санал районда гьар йисуз тешкил-
завай республикадин «Куьредин
ярар» фестивални кьиле фена.

Аквазва хьи, Кьасумхуьрел рес-
публикадин гзаф пипIерай мугь-
манар – Эминан шииратдал рикI
алайбур, адакай чпиз руьгьдин
зурба къуват авунвайбур, шаир
хайи чилиз икрамзавайбур хтанвай.

Республикадин «Куьредин
ярар» фестивалда иштиракиз
Кьиблепатан Дагъустандин 10 рай-
ондай манидарар, кьуьлердайбу-
рун, ашукьрин, манидаррин ан-
самблар атанвай.

Культурадин Дворецдин сегьне
хъсандиз безетмишнавай, адан
чIехи цлал «Етиму Эмину – 180
лет» гафарни кхьена, шаирдин
чIехи портрет (шикил)
алкIурнавай, зал сиви-сивди тама-
машачийрив ацIанвай.

Етим Эминан юбилейдин ва
республикадин «Куьредин ярар»
фестиваль ачухунин мярекатдал
сифте гаф муниципальный район-
дин Кьил Нариман Абдулмутали-
бов рахана.

- ЦIинин йис чи районда
кьетIенди я, - лагьана Н. Ш. Абдул-
муталибова. – ГьикI лагьайтIа, и
йис районда Эминан йис яз малу-
марна. Етим Эмин – шаир, кама-
лэгьли, илимлу кас, кIвалахда
цIийивилер твадайди, дерин фикир
ва акьул авай кас. Ада вичин де-
вирда цIийи, девирдин зидвилер,
вакъиаяр, гьа са вахтунда пакадин
югъ, адан гележег къалурзавай
поэзия арадал гъана, идалди гьам
Россиядин, гьам Дагъустандин
шииратдин культура вилик тухуник
еке пай кутуна. Етим Эминан по-
эзиядихъ чи йикъарани зурба мет-
леблувал, къуват ва такьат ава.
Къенин мярекатдал чна Эминан
йисуз хуьрерин культурадинни ял
ягъунин центрайра, школайра, аял-
рин бахчайра тухвай кIвалахдин,
мярекатрин нетижаярни кьазва.
Вири и кIвалахар чна Етим Эми-
нан ирс къвезмай несилрал агакь-
арун патал ийизва. Вири и
кIвалахрай квез чухсагъул ва квез
къенин сувар мубаракрай!

Мярекат кьиле тухузвайди тир
бажарагълу культработник Ярагь-
мед Ярагьмедова чIехи шаирдин
юбилейдихъ галаз алакъалу яз му-
ниципальный райондин Кьил На-
риман Абдулмуталибован
тIварцIел РФ-дин Государствен-
ный Думадин депутат Гьажимет
Сафаралиевалай ва ДР-дин Халкь-
дин Собранидин депутат Гьамиду-
лагь Мегьамедовалай хтанвай Теб-
рикдин телеграммаяр кIелна, абур
райондин Кьилив вахкана.

Гьихьтин шадвилин мярекат
хьурай наградаяр, пишкешар гала-

чир?! Етим Эминан ирс пропоа-
ганда авунин карда еке кIвалах ту-
хунай Н. Ш. Абдулмуталибова
«Лезги газетдин» кьилин редактор
Мегьамед Ибрагьимовав, Етим
Эминан музейдин директор Гьай-
батулагь Манатиловав, Эминхуь-
руьн, Вини СтIалрин школайрив,
вичи Эминхуьре чIехи шаирдин
музей эцигунин баркаллу кIвалах
гъиле кьунвай меценат Эмирбег
Амахановав, гьакIни районда
Эминан юбилейдин сергьятра
авай школьникрин конкурсра гъа-

либ хьайи Эрлан Межидовав (Кур-
хуьруьн СОШ), Санжа Нуралиева-
див (Цмуррин СОШ) райондин
Гьуьрметдин грамотаяр вахкана.

Тебрикдин келимаяр гваз
мярекатдал гьакIни Лезгийрин
СтIал Сулейманан тIварунихъ
галай музыкадинни драмадин
театрдин кьилин режиссер,
Дагъустандин халкьдин артист
Мирзебег Мирзебегов, «Кавказ-
курортстрой» ООО-дин гене-

(Эвел 1-чина) Лезгистанда сувар ава Эминан
ральный директор Эмирбег
Амаханов ва маса юлдашар
рахана.

Концертдин программа ра-
йондин музыкальный школадин
аялрин хорди (солистка Бесханум
Абдулазизова) тамамарай мани-
дилай башламишна. Гуьгъуьнлай
Дагъустандин лайихлу артист
Омар Меликова, машгьур
манидарар тир Керим Камилова,
Расул Абдулкебирова, Замир
Гьажиева, Седагет Саидовади Етим
Эминан чIалариз кхьенвай манияр
лагьана, «Куьре» ансамблди
зиринг кьуьлер авуна. Курхуьруьн
1-нумрадин юкьван школадин 11-
классдин ученица Эмилия
Рустамовади «Я жал?» шиир
устадвилелди кIелна.

Республикадин «Куьредин
ярар» фестивалдин концертдин
программани чIехиди ва жуьреба-
жуьре нумрайрикай ибаратди тир.
Дагъустандин халкьдин артистка
Фаризат Зейналовади, Дагъус-
тандин лайихлу артистка Эльмира
Къарахановади (Дербент шегьер),
Дагъустандин культурадин
лайихлу работник Гули Рагь-
мановади, Аминат Алиевади
(кьведни – Агъул район), ашукьар
тир Айдуна ва Эсмира
Хаспулатовади (Дербент район),
Мадина Муртузалиевади (Кьурагь
район), Рита Абдурагьмановади ва
«Ватан» ансамблди (Хив район),
Назиля Сайидалиевади (Мегьа-
рамдхуьруьн район), Фаризат

Ревиевади (Белиж), кьиле Рубаба
Къурбанова аваз Ахцегь
райондин ашукьрин ансамблди,
гьакIни Рутул, Мегьарамд-
хуьруьн, Кьурагь районрин
фольклордин коллективри лагьай
манияр ва тамамарай маса
нумраяр тамашачийри гурлу
капар ягъуналди къаршиламиш-
на. Абуруз Дагъустан Рес-
публикадин культурадин
министерстводин патай «Рес-
публикадин «Куьредин ярар»
фестивалдин лауреатвилин
дипломар гана.

Лагьана кIанда, хъсан
тешкиллувал аваз ва гурлудаказ
кьиле фейи Етим Эминан 180
йисан юбилейдин ва «Куьредин

ярар» фестивалдин мугьманар
кьабулунин, къунагъламишунин
вири харжияр райондин сагьибри
чпин хивез къачунвай. И кардини

суварин мярекатриз гурлувал ва
адлувал гана.

Текст кхьейди ва шикилар
ягъайди Хазран Кьасумов я.

Тебрикарни алхишар – дидейриз
Малум тирвал, 25-ноябрдиз чи уьлкве-

да Дидейрин югъ къейд авуна. Идахъ га-
лаз алакъалу яз 27-ноябрдиз райондин

Культурадин Дворецдин банкетрин залда
Дидейрин йикъаз талукьарнавай шадви-
лин чIехи мярекат кьиле фена. Аниз чпихъ
гзаф аялар авай дидейриз, райондин эко-
номика мягькемаруник еке пай кутур,
властдин органриз депутатар яз хкягъай,
гьукуматдин наградайриз лайихлу хьайи,
идарайринни организацийрин руководи-
телар яз кIвалах авур ва кIвалах ийизвай
дишегьлийриз теклифнавай. Ширинлухар,
няметар, сокар алай столрихъ ацукьнавай
дидейриз мярекат башламишдалди вилик
райадминистрациядин патай къиметлу
пишкешар, цуьквер гана, абурни играми
дидейрив Агъа-СтIал Къазмайрин «Чуба-
рук» аялрин бахчадин бицIекри вахкана.

Сятдин 11 тамам хьайила мярекатдиз
«Сулейман-Стальский район» муници-
пальный райондин Кьил Нариман Абдул-
муталибов, райадминистрациядин Кьилин
1-заместитель Лацис Оруджев, замести-

тель Абуталиб Фатулаев, Дагъустан Рес-
публикадин дишегьлийрин Союздин пред-
седатель Интизар Мамутаева, Президиум-
дин членар тир Хури Пирсаидова, Эльми-

Терроризмдиз – ваъ!

Важиблу месэладиз килигна

Алай йисан 26-ноябрдиз райондин
админис трациядин аппаратдин
кIвалахдин совещание ва райондин
ьилин патав гвай Агъсакъалрин Со-
ветдин заседание кьиле фена. Район-
дин Кьил Нариман Абдулмуталибо-
ва, райадминистрациядин Кьилин за-
местителри, управленийринни отдел-
рин начальникри, идарайринни орга-
низацийрин руководителри, хуьрерин
поселенийрин кьилери, Агъсакъал-
рин Советдин председателри иштира-
кай и мярекатдал, жуьреба-жуьре
маса месэлайрихъ галаз санал, терро-
ризмдин ва экстремизмдин вилик пад
кьунин карда чкайрал тухузвай
кIвалахрихъ галаз алакъалу месэладиз-
ни килигна.

ИкI, совещанидал Кьасумхуьруьн
1 ва 2-нумрайрин, Курхуьруьн 2-
нумрадин ва ЦIийи поселокдин юкь-
ван школайра терроризмдизни экст-
ремизмдиз акси яз тухузвай
кIвалахдикай школайрин директорар
тир Зубаил Устаева, Мамед Велиева,
Эмирулагь Абдулазизова ва Бег Ягъ-
ибегова гегьенш рахунар авуна.

Гьялзавай месэладай совещанидал
чпин фикирар хатасузвал хуьнин ре-
кьяй райондин администрациядин
Кьилин заместитель Абуталиб Фату-
лаева ва райондин образованидин уп-
равленидин начальникдин заместитель

Гьуьсейн Шихбабаевани лагьана.
Райондин Агъсакъалрин Советдин

заседание адан председатель Фахру-

дин Османова ачухна ва кьиле тухва-
на. Сифтедай анал райондин террито-
рияда инсанар машинра аваз санай-
масаниз тухунин месэладиз килигна.
Райадминистрациядин архитектура-
дин, эцигунрин ва ЖКХ-дин отдел-
дин начальник Мустафа Мустафаева
къейд авурвал, алай вахтунда район-
дин территорияда гьамиша къайда-
далди амал ийизвай 6 маршрут кар-
дик ква, инсанар тухунал 26 машин

машгъул я. Идалайни гъейри, район-
да инсанар тухунал «Такси-Касум-
кент» ООО-ни машгъул жезва.

Гуьгъуьнлай заседанидал терро-
ризмдинни экстремизмдин вилик пад
кьунин, жегьилар ватанпересвилин
руьгьдаллаз тербияламишунин жигь-

етдай чкайрал тухузвай кIвалахрикай
КIварчагърин ва Герейханован хуьре-
рин Агъсакъалрин Советрин векилар
тир Зейнулагь Наврузова ва Вадим
Жамалдинова рахунар авуна.

Гьам администрациядин аппаратдин
совещанидин, гьам Агъсакъалрин со-
ветдин заседанидин кIвалахдин нетижа-
яр муниципальный райондин Кьил На-
риман Абдулмуталибова кьуна.

                      Хазран Кьасумов.

Школьникрин метлеблу мярекат21 – ноябрдиз ЦIийи хуьруьн юкь-
ван школада чIехи классра кIелзавай
аялрихъ галаз «Профилактика терро-
ризма в молодежной среде» тIвар алай
мярекат кьиле фена.  Адан кьилин мет-
леб акьалтзавай несилдик ватанперес-
вилин гьисер кутун, закондин къайда-
яр хуьн, терроризмдин ва экстремиз-
мдин идеологиядикай яргъа авун тир.

Мярекатда общественный  хатасуз-
вилин рекьяй райондин администраци-
ядин кьилин заместитель Абуталиб
Фатулаева, АТК-дин кьилин пешекар
Юзбег Юзбегова, жегьилрин «Дербент
– 2000» терроризмдиз аксивал авунин
форумдин проектдин руководитель
Шейхрагьим Керимова, коррупциядиз
акси акъвазунин рекьяй райондин
Кьилин куьмекчи Виталий Алисено-
ва, физкультурадин, спортдин, туриз-
мдин ва жегьилрин крарин рекьяй рай-
ондин комитетдин директордин заме-
ститель Муслим Селимова, и школа-
дин муаллимри ва 10-11-классра
кIелзавай аялри иштиракна.

Мярекатдин иштиракчийри алай

вахтунда дуьньяда тIал алай месэ-
ла тир терроризмдиз акси акъвазу-
нин   чарасузвиликай, вилик пад
кьунин чараяр акуникай ихтилатар
авуна. Абуру жегьилривай школа

хъсандиз   кIелна акьалтIарун, сагъ-
лам уьмуьр тухун, жуван диде-бу-
бадиз вафалу   хьун тIалабна. Абу-
ру школьникри гайи суалриз тамам
жавабар вахкана.

 Жегьилири къанун-къайда хуьда
И йикъара Агъа-СтIалрин юкь-

ван школада ана кIелзавай аялрин
диде-бубайрин с обрание кьиле
фена.  Собранидал жегьилрин
арада закондин къанун-къайдаяр
чIур тавунин патахъай вилик пад
кьунин месэладиз килигна.

Собранидин кIвалахда школа-
дин директор Фелик Мирзабего-
ва, АТК-дин кьилин пешекар Юз-
бег Юзбегова, Хив, Агъул, Кьу-

рагь, СтIал Сулейманан районрин
уртах пожарный частунин кьилин
дознователь  Виталий Керимхано-
ва, хуьруьн имам Рустам Гьажи-
мирзоева, Агъа-СтIалрин адми-
нис трациядин пешекар Малик
Агьмедова, диде-бубайрин коми-
тетдин председатель Афелия Эк-
перовади иштиракна.

Анал рекье-хуьле жезвай бед-
бахт дуьшуьшрикай, жегьилрин

арада тахсиркарвилер хьунин се-
бебрикай, яшар тамам тахьанвай
аялри закон чIурайла диде-бубай-
рин жавабдарвиликай, террориз-
мдин идеологиядиз негь авуникай
рахунар авуна. Юзбег Юзбегова
алай вахтунда жегьилрин арада
къанун-къайда чIурунин, дуь-
шуьшар ардай акъудунин патахъ-
ай тухузвай кIвалахдикай лагьана.
И месэлайрай анал с обранидин
амай иштиракчиярни рахана. Акь-
алтзавай несилдиз абуру  дуьз
меслятар гана.

Подписка – 2019

Райондин газет гьар са хзанда жен
Ингье, къведай 2019-йис патал Дагъустандин дамах тир чи халкьдин

рикI алай шаир СтIал Сулейманан сифтегьан шиирар вичин чинра чап
авур чи райондин тарихдин шагь-
ид – гуьзгуь газет – «Куьредин ха-
барар» кхьиз башламишнава.

Чна вирида аннамишзавайвал,
алай вахт гзаф четинди я. ЯтIани,
яшамиш хьана, бахтавар уьмуьр-
дихъ камар къачуна, виликди гье-
рекатна кIанзава.

Чна газетдай чи халкь чи рай-
онда кьиле физвай вири вакъиай-
рикай, кьиле тухузвай мярекатри-
кай, гьар рекьерай жезвай чи агал-
кьунрикай, авай кимивилерикай
вахт-вахтунда хабардар ийизва. Лезги чIал хуьн патал «Куьредин хаба-
рар» газетди еке женг чIугвазва. Эхиримжи вахтара лезги чIал, адан ми-
хьивал хуьниз, школайра лезги чIалан тарсар гунин ери хкажуниз талукь-
арнавай макъалаяр авачир нумраяр тек-бир жезва лагьайтIа, зун ягъал-
миш жедач. Чна чIал хуьда, чIалани – халкь.

Бес чна яргъара яшамиш жезвай чи баркаллу ватанэгьлийрин,
армиядин жергейра намуслувилелди къуллугъзавай чи жегьилрин
агалкьунрикай, медениятдикай, эдебиятдикай, искусстводикай, спорт-
дикай, медицинадикай, къанун-къайдадикай квев гьикьван хабарар
агакьарзава?!

Редакциядин коллективди гьар са хиляй квев жезмай кьван гзаф
важиблу хабарар агакьарун патал вири жуьредин чалишмишвилер
ийизва.

Газет чна редакцияда гьазурзава, Дербентда чапзава. И четинвиляй
экъечIиз чаз райондин Кьил Н. Ш. Абдулмуталибова еке куьмек  гузва.
Чи патай лагьайтIа, чун газетдин вичин ери, метлеблувал хкажиз алахъ-
нава.

Амма «Куьредин хабарар» газет кхьизвайбурун кьадар артухару-
нин жигьетдай чавай гьелелиг аквадай хьтин агалкьунар къазанмишиз
жезвач. Редакциядин коллективди жуван хайи райондин, жуван халкьдин
къадир авай гьар садаз «Куьредин хабарар» газет вахтундамаз кхьиниз
эвер гузва.

Халкьдиз къуллугъ авунин карда чи газетдин коллективдиз садрани
чпин къуватар гьайиф атайди туш. Гьелбетда, инлай кьулухъни гьакI
жеда. Ша чна вирида чи райондин багъри «Куьредин хабарар» газет
кхьин.

Чи райондин газет гьар са хзанда хьун герек я.
                                    Асият Мирзалиева,  газетдин кьилин редактор.

Комсомолдин 100 йис

               Лайихлу тешкилат
Чун, виликан комсомолдин организацийрин членар, комсомолри

кьиле тухвай баркаллу кIвалахрин шагьидар я.
Зи рикIел школада кIелай вахтар хквезва. Сифтегьан классар

акьалтIарайла, пионервилиз кьабулдай, гуьгъуьнлайни - комсомолдиз.
Чаз чи везифаяр чидай, абур вахтунда ва истемишзавай саягъда кьиле
тухудай. Комсомол организацияди гьар гатуз ученикрин производ-
ственный бригадаяр тешкилдай. Аниз гуьгьуьллувилелди  фидайбур
гзаф жедай ва, ашкъидалди кIвалахна, чпиз пек-партал, ктаб-дафтар
къачудай пулни къазанмишдай. И кар совхоздиз еке куьмек тир, жегь-
ил-жаванарни зегьметдал рикI алаз вердиш жезвай. Аялар сагълам,
викIегьни тир, хцини, лигимни жезвай. КIвалахрикай кьил баштан ий-
изни чидачир. Тербиядин кардани жегьилар гуьгъуьна амукьзавачир.
Яшлубурун кIвалериз физ, абуруз кIарасар хадай, яд гъидай, кIвалин
михьивилердай. Мелер авуналди, сада-садаз куьмекар гудай.

Инал виликан комсомолрин тIварар кьун кутугнава, алай вахтунда
чи арада амачтIани (чпиз Аллагьди рагьметар гурай): Разуев Азиз
«Дагъустандин лайихлу багъманчи» лагьай гьуьрметдин тIварцIиз лай-
ихлу хьанай.

10 аялдин диде Разуева Халумагъадиз Ленинан орден ганай, адан
шикил Дагъустандин Гьуьрметдин доскадиз акъуднай.

ВЛКСМ-дин ЦК-дин гъиляй-гъилиз къведай Яру Пайдах къачур Ме-
гьамедов Жамирзедиз Болгариядиз фидай путевка ганай. Совхоздин
комсомолрин бригададин бригадир Исакьова Рабият СССР-дин Вер-
ховный Советдин депутатвиле хкянай.

Комсомолдин 100 йис тамам хьунихъ галаз алакъалу яз, чи Герейха-
нован 2-нумрадин юкьван школада маналу са шумуд мярекат кьиле
тухвана. Комсомолдин ветеранар тир Абдулвагьабова Мислиматахъ
ва Селимханова Айишатахъ галаз гуьруьш тешкилна. «Диде-бубай-
рин пионервилин ва комсомолдин рекьер» фотоконкурс, «Зоя Космо-
демьянскаядин кьегьалвал» классдин сят кьиле тухвана. «Комсомол-
дин баркаллу рехъ» тIвар алаз ктабрин выставка гьазурна. «Комсомо-
лар зи тарихда» шикилрин конкурс тешкилна. Комсомолдин девир тIвар
алаз телевиденидиз видеоролик гьазурна.

Р.Алиметова, Герейханован 2-нумрадин юкьван школадин дидед
чIаланни литературадин муаллим.

Наркоманиядиз акси яз

19-ноябрдиз Агъа-СтIалрин
юкьван школада 9-11- класс ра
кIелзавай аялрин арада наркотик-
риз акси тир тренинг кьиле фена.
Мярекат райондин Жегьилрин
парламент тешкилнавайди тир.

Жегьилирин парламентдин веки-
лар тир  Сальвида Гьасанагъаева-
ди мярекат ачухна.

Агьмед Женетова школьникриз
«Как научитьс я говорить «нет»
наркотикам» темадай  рахунар

авуна.  Гуьгъуьнлай Элина Мура-
довади   группайра  тренингар тух-
вана.

ЧIехи классрин муаллим Руми-
на Загьидиновнади мярекатдин
тешкилатчийриз эхирдай чухсагъ-
ул лагьана.
Сайтдай гьазурайди - Л. Саидо-

ва

ра Абиева атана.
Сифтедай «Чубарук» аялрин бахчадин

бицIекри милли парталар алаз кьуьл та-
мамарна.

Дидейрин йикъан гьуь-
рметдай тухузвай мяре-
катдал сифте гаф Нари-
ман Абдулмуталибов ра-
хана. Ада дидейриз сувар
мубаракна, дидейри, ди-
шегьлийри обществода
къугъвазвай еке ролдикай
лагьана, идай абуруз чух-
сагъул малумарна.

- Дидевал – им игитвал
я, - къейдна Н. Абдулму-
талибова. –  ГьикI ла-
гьайтIа, дидейри инсан-

риз уьмуьр гузва, инсаниятдин уьмуьр
давамзава. Женнет
дидейрин кIвачерик
ква, кхьенва пак ктаб-
рани. Манида лугьуз-
вайвал, диде тахьай са
рушни тамукьрай. Зи
мурад веледрикай
вири дидейрин
рикIер динж хьун я.
Веледрикай рикI
динж хьайила, дидеяр
кьуьзуьни жедач.
Къуй вири дидейрихъ
мягькем сагъламвал,
яргъал йисарин
уьмуьр, дидейрин, абурун веледрин кьи-
лел экуь цав хьурай!

Райондин Кьилин тебрикдинни алхиш-
дин гафариз къуват гун яз Дагъустан Рес-
публикадин лайихлу артист Омар Мели-

кова «Диде» мани
лагьана.

Дидейриз теб-
рикдин гафар лугь-
унихъ галаз санал,
Интизар Мамутае-
вади мукьвара ви-
чин 25 йис тамам
хьун къейд авур
Дагъустандин ди-
шегьлийрин Союз-
дин кIвалахдикай,
д ише гь лийрин,
кьилди дидейрин
гьакъиндай обще-

ственный и тешкилатди ийизвай къайгъу-
дарвиликай гегьеншдиз суьгьбетна.

- Сулейман-Стальский районда дишегь-
лийрин тереф хуьнай за Нариман Шамсу-

динович Абдулмуталибовазни рикIин сид-
кьидай чухсагъул лугьузва, - давамарна И.
Мамутаевади. – И къайгъударвал себеб яз
районда дишегьлийрин Советдин
кIвалахни хъсандиз тешкилнава, дишегь-
лийри райондин вири хилера, къурулуш-
ра баркалла алаз кIвалахзава.

Интизар Мамутаевади райондин Кьил
Нариман Абдулмуталибовав ДР-дин ди-
шегьлийрин Союздин Гьуьрметдин грамо-
та ва пишкешар вахкана. Нариман Абдул-
муталибова районэгьлийрин патай пиш-
кеш яз Интизар Мамутаевадиз устIар ди-
шегьлийри хранвай тапрак гана. И пиш-
кешди багьа мугьман гзаф шадарна.

Дидейриз тебрикдин келимаяр гваз
мярекатдал ДР-дин дишегьлийрин Союз-
дин Президиумдин член тир Хури Пирса-
идова, Дагъустандин медакадемиядин
проректор Эльмира Абиева, райондин
УСЗН-дин отделдин начальник Шамсият
Магьмудова, Кьасумхуьруьн 1-нумрадин

юкьван школадин муаллим Гюлара Заке-
ряева, РФ-дин образованидин отличник,
шаир Важибат Насрулаева ва маса юлда-
шар рахана. Гьар са касдин рахунрилай
гуьгъуьниз машгьур манидарар тир
Ярагьмед Ярагьмедова, Магьизар Алие-
вади, Роберт Абукарова, Эрзиман Осма-
нова, Агъа-СтIал Къазмайрин юкьван
школада кIелзавай Ханум Агъамирзоева-
ди, Алкьвадрин юкьван школадин ученик
Мартин Саидова дидейриз бахшнавай ма-
нияр лагьана, Кьасумхуьруьн 1-нумрадин
юкьван школада кIелзавай Хадижа Ами-
новади, Диляра Магьмудовади, Амалия
Гьабибовади «Дидеяр хуьх», «Дидедиз»,
«ЧIехи дидедиз» шиирар хуралай кIелна,
«Чубарук» бахчадин бицIекри милли
кьуьлер авуна.

Хъсан тешкиллувал ва инсанрин актив-
вал аваз кьиле фейи мярекат дидейрин
рикIел яргъалди аламукьдайди хьана.

Асият Мирзалиева
Хазран Кьасумов
Шикилра: Дидейрин йикъан мярекатда.

 Дагъустан Республи-
     кадин наградаяр
      МУБАРАКРАЙ!

Дагъустан Республикадин Кьил
Владимир Васильева 2018-йисан
31-октябрдиз 116-нумрадик кваз
акъудай «О награждении государ-
ственными наградами Республики
Дагестан»  Указдин бинедаллаз
Дагъустан Республикадин Халкь-
дин Собранидин образованидин,
илимдин, культурадин, жегьилрин
крарин, спортдин ва туризмдин ре-
кьяй Коми-
т е т д и н
предс ед а-
телдин за-
мес титель
Г ьамид у-
лагь Исма-
илович Ме-
гьам е д о-
ваз «За заслуги перед Республи-
кой Дагестан» орден ва Сулейман-
Стальский райондин Обществен-
ный палатадин председатель Али-
мет Алиме-
тович  Мей-
л а н о в а з
«За любовь
к родной
земле» Гуьр-
метдин знак
ганва.

К ъ е й д
ийиз кIанзава хьи, Гьамидулагь
Исмаилович Мегьамедов педагоги-
кадин илимрин доктор, ДР-дин
илимрин лайихлу деятель, педаго-
гический илимрин Академиядин
гьакъикъи член я.

Алимет Алиметович Мейланов
ДР-дин хуьруьн майишатдин лай-
ихлу работник я. Ада КПСС-дин Су-
лейман-Стальский райкомдин 1-
секретарвиле, жуьреба-жуьре жа-
вабдар маса къуллугърал
кIвалахна.

Гьамидулагь Мегьамедова ва
Алимет Мейланова район, адан агь-
алияр патал баркаллу кIвалахар
гзаф авуна, гилани ийизва.

Гьамидулагь Мегьамедоваз ва
Алимет Мейлановаз ганвай гьуку-
матдин наградаяр мубарак авунал-
ди, чаз абурухъ мягькем сагълам-
вал, бахтлувал, кIвалахда агалкь-
унар хьана кIанзава.

ЦIийи рубрика: «Райондин 90 йис»

Йикъари гьафтеяр, гьафтейри
варцар, варцари йисар эвез ийиз,
вахтуни виликди еримишда – им
тIебиатдин къанун я. Идахъ галаз
санал алатай йисар, вакъиаяр та-
рихдиз фида.

Тарих. Ам вуч я? суалдиз Забит
Ризванован «Весидай» жаваб
жагъизва. Ана кхьенва: «Хайи
халкьдин тарих течирди буьркьуь
инсан хьиз я. Тарихни эдебият стха-
яр я, - сада лагь лугьуда, муькуьда
– лугьуда. Тарихди чирда, эдеби-
ятди чирвилер виридаз пайда… Та-
рих – гуьзгуь я, фад-фад адаз ки-
лиг. Тарих миллетдин лап чIехи тер-
биячи я. Вичин тарих якъин ва де-
риндай чир тахьанмаз, лезги халкь-
дивай дуьньядин халкьарин жер-
гейра чка кьаз жедач».

«Гьар са халкьдин далу пад хайи
халкьдин тарих я» - къейдзава та-
таррин шаир Сигбат Хакима.

Зун инал вучиз тарихдикай ра-
хазва? Вучиз лагьайтIа, гъиле авай
2018-йисни акъатзава, са тIимил
вахтундилай амни тарихдиз фида.
Мадни, 2019-йисни мукьва жезва.
И йис чи гъвечIи ватан – Сулей-
ман-Стальский район патал
кьетIенди я: район арадал атана 90
йис тамам жезва. Мадни, къведай
йисуз Дагъустандин халкьдин
шаир, ХХ асирдин Гомер СтIал
Сулейманан 150 йисан юбилейни
къейдда. Алукьзавай йисуз чпин
юбилеяр къейддай машгьур али-
мар, шаирар, писателар, искусст-
водин устадар, район вилик финик
еке пай кутур инсанарни тIимил
авач. Райондин сергьятда «юбиле-
яр» къейд ийидай дараматар, та-
рихдин метлеб авай имаратарни
ава.

Эхь, Сулейман-Стальский рай-
он патал алукьзавай йис лишанлу-
ди, кьетIенди, юбилейдинди я. Ви-
ликамаз кьунвай гьисабралди,
гьам райондин 90 йисан, гьамни
СтIал Сулейманан 150 йисан юби-
леяр саналди къейд ийида. Идахъ
галаз алакъалу яз къенин нумра-
дилай эгечIна чна «Куьредин ха-
барар» газетдин чинра «Райондин
90 йис» рубрика ачухзава. Адак
кваз чна газетда райондин тарих-
дикайни чи хуьрерикай, чпихъ та-
рихдин метлеб авай дараматрикай-
ни имаратрикай, хуьрера, карха-
найрани организацийра, санлай
райондин уьмуьрда кьиле фейи
лишанлу, юбилейрин мярекатри-
кай, райондай акъатай машгьур
ксарикай… макъалаяр, рикIел хку-
нар гуда.

И карда чна 1931-йисалай рай-
ондин печатдин орган яз акъатза-
вай «Куьредин хабарар» (вилик-
дай «Колхоздин пайдах», «Комму-
низмдин гатфар», «Халкьдин
гаф») газетдиз вилик йисара акъа-
тай макъалайрикайни менфят къа-
чуда.

КIелзавайбуралай атай чара-
риз, макъалайриз, рикIел хкунриз-
ни чна газетдин чинра гегьенш чка
гуда.

Къведай йисуз 90 йис тамам
хьун къейд ийидай райондин тарих,
гьакъикъатда лагьайтIа, лап дерин-
ра ава. Тарихдин делилри шагьид-
вал ийизвайвал, 1860-йисуз Дагъ-

Тарих гуьзгуь я, чун адаз килигин
устандин область арадал атана.
Адак 10 округ акатзавай. Гьа йи-
суз вичик гилан Кьурагь, Хив, Агъ-
ул, Мегьарамдхуьруьн районрин
территорияр акатиз хьайи Куьре
округни тешкилнай. Октябрдин
социалистический революция
гъалиб хьайидалай гуьгъуьниз рай-
ондин хуьрера, санлай вири Дагъ-

устанда хьиз, цIийи уьмуьр баш-
ламиш хьана. ЦIийивилерикай сад
1921-йисуз ВЦИК-дин декретдалди
округда хуьрерин Советар арадал
атун тир.

1928-йисан 22-ноябрдиз
ДАССР-дин ЦИК-дин VI-созывдин
4-сессиядал контонар арадал ата-
на, муьжуьд вацралай, 1929-йисан
3-июлдиз ВЦИК-дин Президиумди
кьабулай къарардалди контонриз
районар лагьана тIвар гана. Гьа икI,
Куьре округда 1929-йисуз Кьасум-
хуьруьн район арадал атана.

1969-йисан 12-майдиз РСФСР-
дин Верховный Советдин
Президиумдин Указдалди, ХХ
асирдин Гомер СтIал Сулейманан
100 йис тамам хьунихъ галаз
алакъалу яз, райондиз Дагъус-
тандин халкьдин шаир СтIал
Сулейманан тIвар гана. Советрин
девирдин йисара район соци-
альный, экономикадин, куль-
турадин ва маса рекьерай йигин
еришралди вилик фена, ам
йисандавай-суз чIехи ва гуьрчег
хьана.

ИкI, мисал яз, 1970-йисуз
районда хуьрерин 15 совет кардик
квай: Аламишедин (ана 1555 кас
яшамиш жезвай), Алкьвадрин (994
кас), Агъа Къартасрин (632 кас),
Агъа СтIалрин (3351 кас),
Герейханован (3891 кас), ДаркIуш-
Къазмайрин (914 кас), Зизикрин
(875 кас), Испикрин (540 кас),
Кьасумхуьруьн (8202 кас)
Курхуьруьн (2516 кас), ЦIийи
Макьарин (2135 кас), Кьулан
СтIалрин (3279 кас) Уллу-
Гъетягърин (1010 кас), Цмуррин
(1173 кас) ва Шихидхуьруьн (1473
кас).

Районда, санлай къачурла, 1959-
йисуз 27149 кас, 1970-йисуз 35000
кас, 1979-йисуз 37000 кас, 1989-
йисуз 38000 кас агьалияр яшамиш
жезвай.

1999-йисуз районда са шумуд
юбилей къейдна: Етим Эминан 160
йис, Алкьвадар Гьасан эфендидин
– 165 йис, СтIал Сулейманан -130,
райондин – 70 йис, Кьасумхуьруьн
райондиз Сулейман-Стальский
район лагьай тIвар гана – 30 йис.

2000-йисуз районда хуьрерин
поселенийрин 16 администрация
(41 хуьр), 19 колхоз, 10 совхоз
кардик квай, 51000-далай виниз
агьалияр яшамиш жезвай.

Алай вахтунда 60000-далай
виниз агьалияр яшамиш жезвай
район неинки Кьиблепатан

Дагъустанда, гьакI санлай
республикада чIехи, социальный,
экономикадин, культурадин ва
маса рекьерай вилик фенвай
районрикай сад я.

Райондин тарихдикай, ам
вилик финикай, лишанлу
вакъиайрикай рахадайла, ихьтин
лишанлу карни рикIел хкиз
кIанзава. Зи гъиле 1977-йисан 30-
ноябрдиз акъатай «Коммунизм-
дин гатфар» газетдин 143-нумра
ава. Адан 1-чина «Яру пайдах шад
гьалара вахкана» макъала ганва.
Ана кхьизвайвал, 28-ноябрдиз
районда къазанмишай агал-
кьунрай ам лайихлу хьанвай
КПСС-дин обкомдин, ДАССР-дин
Верховный Советдин Прези-
диумдин, республикадин Ми-
нистррин Советдин ва Даг-
облсовпрофдин рикIел хуьдай
Яру пайдах вахкуниз талукьар-
навай шадвилин чIехи мярекат
кьиле фена. Пайдахни КПСС-дин
обкомдин секретарь Ш. А.
Исмаилова шад гьалара КПСС-
дин райкомдин сад лагьай
секретарь И. Гь. Тагьировав
вахкана.

И юкъуз гьакIни райцентрадал
3 мертебадин райисполкомдин
административный дарамат
ачухунин мярекатни кьиле фена.
Адаз талукьарнавай митингдал
райисполкомдин председатель А.
Шагьпазов, КПСС-дин обкомдин
секретарь Ш. Исмаилов, дарамат
эцигунин участокдин начальник
Я. Рашидов, мастер М. Фатагьов,
райОНО-дин заведующий Ш.
Шагьмирзоев, эхирдайни КПСС-
дин райкомдин 1-секретарь И. Гь.
Тагьиров рахана…

Чун инанмиш тирвал,
«Куьредин хабарар» газетда
«Райондин 90 йис» рубрикадин
кваз гудай макъалайри
кIелзавайбурун руьгьдин
игьтияжар таъминарда.

                     Хазран Кьасумов
Ш икилда: I977-йисуз

райце нтрадал ачухай пуд
мертебадин административный
дарамат къенин йикъара.

             Шикил автординди я.

Райондин тарихдин шагьид

                                             Инсанар гьамиша чан аламаз амукьдач,
                   бахтлу кас вичин тIвар несилрин рикIера хуьдайди я.
                                                                                              Алишер Навои.

Алай йисуз вич чи райондин тарихдин шагьид яз хьайи машгьур муаллим,
хъсан руководитель, адалатлу хизандин кьил Абдулмежидов Абдуселим Аб-
дулмежидович дидеди хайидалай инихъ 90 йис тамам жезва. Гьеле вичел чан
аламаз вичин гзаф йисарин намуслу зегьметдалди халкьдин арада лайихлу гьуь-
рмет къазанмишай белки ам тийижирбур районда тек-бир жеда.

Абдулмежидов Абдуселим Абдулмежидович 1928-йисуз шаирринни алим-
рин ва муаллимрин макан тир машгьур Агъа СтIалдал лежбердин хзанда диде-
диз хьана.

Чирвилерихъ къа-
них ва хъсан кьатIунар
авай жаван тир адал
гьеле Кьасумхуьрел
школа акьалтIарайла
Агъа СтIалрин ирид
йисан мектебда сифте-
гьан классрин муал-
лимвилин жавабдар
кIвалах ихтибарнай.

1951-1955-йисара
ада СтIал Сулейманан
тIварунихъ галай Даг-
госпединститутдин ли-
тературный факуль-
тетда кIелна.

1956-1959-йисара
А.  Абдулмежидова
Дагъустандин гьуку-
матдин педагогический
инс титутда урус
чIалан кафедрада ассистентвиле кIвалахна.

1962-йисуз А. А. Абдулмежидовал Агъа СтIалрин юкьван школадин дирек-
торвилин жавабдар къуллугъ ихтибарна ва ам ада 1992-йисалди, 30 йисуз, на-
муслувилелди кьилени тухвана, хайи педколлективда ва хуьруьн жемятдин
патай еке гьуьрмет ва авторитет къазанмишна.

Тежрибалу муаллимдин гъиликай, маса авторрихъ галаз санал, школаяр
патал кхьенвай 15-далай виниз учебникар ва учебный пособияр хкатна.

А. А. Абдулмежидован гзаф йисарин намуслу зегьметдиз гьукуматди еке
къиметни гана. Ам «Дагъустан Республикадин лайихлу муаллим», «РФ-дин
умуми образованидин Гьуьрметлу работник» ва маса тIварарин, «Знак Поче-
та» ордендин, са шумуд медалдин ва цIудралди Гьуьрметдин грамотайрин
сагьиб я. Амма халкьдин арада вичиз авай гьуьрмет ада виридалайни чIехи
награда яз гьисабдай.

Школаяр патал кхьей учебникрин ва методический пособийрин соавтор
хьиз, Абдуселим Абдулмежидович Абдулмежидов А. З. Эфендиевахъни Гь. Ш.
Рустамовахъ галаз уртах авторвиле аваз санал кхьенвай ва 2011-йисуз чапдай
акъатнавай тарихдин илимда еке метлеб авай «Магомед Ярагский. Духовное
наследие и наследники» ва гьакIни 2015-йисуз «Куьредин ярар» культурадин
центради «ЦIийи Къавкъаз» издательский группадихъ галаз санал чапдай акъ-
уднавай «ХХ асирдин Гомер ва СтIал Мусаибан кьисмет» ктабрин авторни я.

И эхиримжи ктабда автордикай куьруь гафуна Сулейман-Стальский рай-
ондин информациядин агентстводин руководитель, тарихдин илимрин канди-
дат Асланов Жабраил Агъамирзоевича икI кхьизва: «ХХ асирдин Гомер ва
СтIал Мусаибан кьисмет» ктабдал авторди гзаф йисара зегьмет чIугуна. Рай-
ондин администрацияди, «Куьредин ярар» культурадин маканди ва мукьва-
кьилийри регьметлу Абдуселим Абдулмежидова чаз тунвай и ядигар халкьдал
агакьарун патал чпин везифаяр кьилиз акъудна. Абдуселим хьтин арифдар
ксар чи рикIелай са чIавузни алатдач. Къуй вичин а дуьньядин кIвале гьамиша
нур аваз хьурай».

Эхь, вичин вири савадлу уьмуьр акьалтзавай несилдиз дерин чирвилер ва
дуьз тербия гунин кардиз бахш авур, чи райондин, чи халкьдин гележегдихъ
кIевелай рикI куз хьайи касдин тIварцIиз къведайбур, гьелбетда, алхишдин
гафар я.

Машгьур муаллимдин, руководителдин, тешкилатчидин, намуслу инсан-
дин баркаллу рехъ адан веледри, хтулри ва птулри намуслувилелди давамарза-
ва, адан тIвар, намусдин пайдах хьиз, вине кьуна хуьзва.

Регьметлуда вичин уьмуьрдин юлдаш Бесхалумахъ галаз санал 6 аял (са
гадани 5 руш) хвена ч1ехи авуна, уьмуьрдин шегьредал акъудна. Абуру вири-
да кьилин чирвилер къачуна. 4 руша – Шейрихана, Сельминаза, Фаизата, Люд-
милади – чпин бубадин пеше – муаллимвал хкяна, Раисади медсестра яз к1ва-
лахзава.

Гада Абдулмежида, савадлу экономист яз, гзаф йисара чи райондин идарай-
ра ва карханайра, гуьгъуьнин йисарани Урусатда кIвалахна. Алай вахтунда ада
Санкт-Петербургдинни Ленинграддин областдин патай Сулейман-Стальский
райондин администрациядин штатдик квачир ихтиярар авай векил яз, адан
уьмуьрдин юлдаш Феридадини гзаф йисара «с/с Касумкентский» АСП-да сек-
ретарь яз кIвалахзава.

Регьметлудахъ алай вахтунда 13 хтул ва 17 птул ава.
Гележегдин несилрини чешне къачун патал Абдуселим муаллим хьтин бар-

каллу рухвайрин тIварар чна эбеди авун герек я.
Алишер Навоиди лагьайвал, инсанар гьамиша чан аламаз амукьдач, бахтлу

кас вичин тIвар несилрин рикIера хуьдайди я. Чи райондин тарихдин шагьид яз
хьайи ва вичин вири уьмуьр хайи халкьдин рекьиз бахш авур Абдуселим муал-
лимни чаз ихьтин бахтлу кас яз чида.

                                                                                         Абидин Камилов.
                                                                  Шикидда: А. А. Абдулмежидов.

Архивдин отдел – агьалийрин къуллугъда
2018-йис архивдин работникар

патал юбилейдин йис  я. ИкI,  цIи
Россиядин архивдин 100 йис, Дагъ-
устандин архивдин  95 йис тамам
хьана.

Архив – куьгьне документар,

кхьей чарар хуьдай идара. И куь-
руь «архив» гафуна вахтунинни
информациядин зурба кьадарар
гьакьзава.  Архив – им халкьдин
хурун зигьин, адан тарих я. Ада
неинки вахтар ва вакъиаяр сад-са-
дахъ галаз алакъаламишзава, гьакI
медениятдинни тарихдин ивирар
санал кIватIзава.  Архивар, вахту-
нилай аслу тушиз, халкьдин хурун
зигьин сагъламди ва гзаф тереф-
ринди яз хуьн таъминарунин за-
минвал я.

Сулейман-Стальский райондани
архив ава. Ам мус тешкилна? Ада
вичин кIвалах гьикI тешкилнава? И
ва маса суалриз райондин архивдин
отделдин начальник Самедова Ан-
фиса Сейфуллагьовнади жавабар
гузва.

- Сулейман-Стальский (Кьасум-
хуьруьн) районда архив 1935-йи-
суз тешкилна, - лугьузва А. Саме-
довади. - 1935-йисалай 1962-йисал-
ди архив райондин къенепатан кра-
рин отделдин табийвилик хьана,
гуьгъуьнлай ам райондин ис пол-
комдин патав кардик хьана.

1993-йисан 16-сентябрдиз Дагъ-
устан Республикадин Министррин
Советди акъудай 202-нумрадин «О
системе государственного управле-
ния отраслью архивного дела РД»
къарардихъ ва райондин админист-
рациядин къарардихъ галаз алакъ-
алу яз 1993-йисан декабрдин вацра
архивдин отдел арадал гъана.  Гьа
йикъалай къенин йикъалди архивдин
асул кIвалахар гьа авайбур яз ама.
Муниципальный райондин админи-
страциядин къурулушдин подраз-
деление яз архивдин отдел гьа ад-
министрациядин табийвилик ква.

- Архивдин отделда шумуд
фонд ва гьикьван докуме нтар
ава?

- Администрациядин архивдин
отделда 108 фонд ава. Абурухъ ви-
ликамаз кардик кутунвай фонда-
рин делояр ва фондарин карточка-
яр ава.

Отделда хуьзвай документрин
кьадар, абур кьабулунихъ галаз
алакъалу яз, йисандавай-суз артух
жезва. ИкI, 2018-йисуз гьамиша-
лугъ хуьн патал архивдин отделдиз
Кьасумхуьруьн поселенидин, рай-
ондин администрациядин ва депу-
татрин Собранидин документар
кьабулна.

Къенин юкъуз чи архивда 18239
дело хуьзва, абурукай яз 14919 дело
гьамишалугъ хуьзвайбур, 102 фо-
тодокументар, 3198 дело личный
составдин гьакъиндай ва 20 делони
кьилдин ксарин документар. Абу-

И йикъара райондин Кьил Нариман Абдулмуталибов Кьасумхуьруьн Чер-
нышевскийдин тIварунихъ галай куьчеда авай парк-сквердиз фена. Ана, «Фор-
мирование современной городской среды в муниципальном районе «Сулей-
ман-Стальский район» Республики Дагестан на 2018-2022гг.» программадихъ
галаз кьадайвал, «Благоустройство общественной территории в с. Касумкент»
программа уьмуьрдиз куьчуьрмишзавай гьал ахтармишна.

И программадин сергьятра аваз гьакIни СтIал Сулейманан тIварцIихъ галай
парк, Кьасумхуьруьн центрдал алай В. И. Ленинан гуьмбетдихъ, гьакIни СтIал
Сулейманан ва Ислягьвилин куьчейрихъ галай сергьятар аваданламишунин
жигьетдай талукь проектарни кьилиз акъудда.

Райондин Кьилихъ галаз санал и объектдал депутатрин райондин Собрани-
дин председатель Штибег Мегьамедханов, райадминистрациядин Кьилин заме-
стителар, адан къурулушдин хилерин жавабдар работникар, депутатар ва СМИ-
рин векилар атанвай.

Проектдихъ галаз кьадайвал, сквердин умуми майданди 1600 квадратный
метр тешкилзава. Адакайни 345 квадратный метрдин майданда инсанар къекъ-
ведай чкада тротуардин плитаяр твада. 30 квадратный метрдин майданда газо-
нар туькIуьрда, 26 тар (платан, каштан ва липа) ва гьамиша къацуз амукьдай
валар акIурда.

Скверда паркунин алай аямдин экв гудай I6 фонарь эцигда. ГьакIни инсанри
ял ягъун патал скамейкаяр, беседкаяр гуьрчегдиз туькIуьрнавай булах эцигда,
аниз фидай 2 ракIар – калиткаяр кутада.

Аялар ва жаванар патал (106 квадратный метр) ва (45 квадратный метр)
спортдин майданар туькIуьрда.

И проект кIвалерин сергьятар, агьалияр яшамиш хьунин шартIар хъсана-
рунихъ рекье тунвайди я.

Райондин Кьил Нариман Абдулмуталибова и кIвалахар кьилиз акъудунин
вахтарал фикир желб авуна ва эцигунардайбурувай кIвалахдив жавабдарвал
гьисс авуналди эгечIун истемишна.

- Къе гьам жегьилар ва гьамни агьалияр патал аваданламишунин месэла
важиблубурукай сад яз акъвазнава. Чи район «Формирование комфортной
городской среды» федеральный вичихъ артуханвал авай проектдин иштирак-
чийрин жергедик акатнава. И проект кардик акатуни чун элкъуьрна кьунвай
тIебиат, инсанрин сагъламвилин гьал хъсанардай, активный ял ягъунин шартIар
яратмишдай мумкинвал гуда. Хуьрер аваданламишун – чи виридан къайгъу-
дарвал я. И месэла чавай вирибурун чалишмишвилер сад авуналди гьялиз
жеда. И карда гьар садан инициативани важиблу я, - къейдна райондин Кьили.

И кIвалахар алай йисан 10-декабрдалди акьалтIарун фикирдиз къачунва.
Вичихъ артуханвал авай проект уьмуьрдиз куьчуьрмишун алукьзавай йисуз-
ни давам жеда.

                                             Райондин сайтдай гьазурайди – А. Камилов.

рун арада 4 кас Ватандин ЧIехи дя-
ведин иштиракчияр ава: П. Г. Тагъ-
иев, Гь. Къ. Къазимегьамедов, О. Гь.
Гьабибов, И.  Х. Ханбалаев. Алай
вахтунда архивдиз вахкун патал ви-
ликан партийно-советский са шумуд

работникдин документар гьазурна-
ва. Абуру обществодин ва къана-
жагъдин руьгь къалурзава. Абу-
рухъ чпиз къимет авачир хьтин та-
рихдин, илимдин, яшайишдин, по-
литикадин, экономикадин ва куль-
турадин рекьяй еке метлеб ава.

Заз лугьуз кIанзава хьи, архи-
вда авай документар гьакIан чарар
туш, гьар са чарчихъ са нин ятIани
кьисмет гала. Гьар са документдихъ
галаз кIвалахдайла чун гзаф мукъ-
аятни жезва.

Гзаф инсанри архиврин важиб-
лувал асирдин тарихдин вакъиайра
ва инсанрин кьисметра, тарихда ви-
чин гел тур зегьметдин къазанжий-
ра, тарихдин реформайра къекъ-
вейла гьисс ийида.

- Чпин месэлаяр гваз, са гьихь-
тин ятIани справка, документ
кIанз архивдин отделдиз къвез-
вай инсанрин, хабар кьунар ий-
извай организацийрин, идарай-
рин кьадар гзаф яни?

- Чи отделдиз алай йисан алатна-
вай девирда чпин месэлаяр гваз
330-далай виниз инсанар атана, ха-
бар кьунар ва я тIалабунар гваз
арзаяр ракъурай идарайрин, орга-
низацийрин кьадар 410-далай виниз
я. Абурун вири истемишунар чна
кьилиз акъудна, бязи дуьшуьшра
инсанар гъавурда туна, социально-
правовой метлебдин 748 справка
гана.

Архивдин отделдиз атай вири
тIалабунар чна учетдин журналда
регистрация ийизва, асул гьисаб-
далди абур гьа юкъуз кьилизни
акъудзава, зегьметдин стаждин ва
мажибдин кьадардин, протоколрин
ва приказрин выпискайрин гьакъ-
индай хабар кьунриз 2-7 йикъан
къене килигзава. Лагьана кIанда,
герек документар авачир дуьшуь-
шарни жезва. И дуьшуьшра чна
агьалияр гъавурда твазва, идарай-
риз ва организацийриз документар
ва я информация авач лагьана жа-
ваб гузва. ИкI тахьун патал чна
жегьил яшарин инсанривай вахтун-
дамаз зегьметдин книжкаяр кардик
кутун ва абура ийизвай кхьинрал
амал авун кIанарзава. Иллаки алай,
карханайрин ва организацийрин
хс усиятдин жуьреяр (формаяр)
жуьреба-жуьре тирла. Жегьилри
зегьметдин книжкада ийизвай
кхьинриз фикир гузвач, гзаф дуь-
шуьшра гьа книжкаяр абурухъ
жезвач. Амма уьмуьрда гьар жуь-
ре дуьшуьшар жезва. Месела, ин-
сан начагъ жезва ва инвалидвиляй
пенс ия къачун патал документар
гьазурзава.  Гзаф дуьшуьшра

зегьметдин книжкадани архивда
хуьзвай документрин арада сад-са-
дахъ галаз дуьз текъвезвай вахтар-
ни жезва ва чун адан кIвалахдин йи-
сар,  варцар жагъуруниз мажбур
жезва.

Инс анрин кьадар, къилихар
хьиз, абурун истемишунарни гзаф
я. ИкI, са низ ятIани ругуд-ирид бу-
байрал фидалди вичин сихилдин
тарих чириз кIан жеда, садбуруз
наградаяр ва лайихлу тIварар тес-
тикьарзавай документар жагъуриз.
ЧIехи пай лагьайтIа, пенсия тайина-
рун патал зегьметдин стаж ва ма-
жибрин кьадар тестикьарзавай до-
кументар герек яз къвезва.  Архи-
вда герек документар авачирла,
абур гьинай жагъида, гьикI чирда?
ИкI тахьун патал гьар са кархана,
идара ва организация алатай йиса-
рин документар хуьнив жавабдар-
вилелди эгечIун лазим я. Абур не-
инки са справкаяр гун патал герек
къвезва, абурукай с а бязибурухъ
илимдин, тежрибадин ва тарихдин
метлеб ава. Ихьтин алатай йисарин
важиблу документар чIур тахьун
ва квахь тавун патал вири органи-
зацийрин руководителри абур вах-
тундамаз къайдадик кутуна, архи-
вдиз вахкун лазим я.

Гьайиф хьи, са бязи идарайрин
ва организацийрин руководителри
документрин делопроизводство ту-
хуниз ва абур хуьниз бес кьадар
фикир гузвач. ИкI, райондин архи-
вдин фонд арадал гъизвай чешме-
яр тир 40 идарадикай анжах 11 чка-
да документар хуьн патал кьилдин
чкаяр ава. Амай чкайра абур ра-
ботникрин шкафра ва сейфра хуь-
зва.

Ихьтин са кардикайни лугьуз
кIанзава. Алай вахтунда архивдин
кIвалах, вилик алатай йисара хьиз,
неинки чарарин документрин бине-
даллаз кьиле тухузва, гьакI элект-
ронный форматда авазни тешкил-
зава. Архивдин документар сала-
матдиз хуьнилай яшайишдин жигь-
етдай куьмек герек къвезвай чи пен-
сионеррин ва агьалийрин агьвал-
лувал хъсан хьунни гзаф аслу жез-
ва. ГьакI хьайила, архивдин инфор-
мация вири вахтара чарасуз яз ге-
рек къвезва.

- Архивдин отделдиз райондин
руководстводин патай бес кьадар
куьмек, дикъет авани?

- Чи алакъа сихди я, райондин ру-
ководстводин, кьилди муниципаль-
ный райондин Кьил Нариман Шам-
судинович Абдулмуталибован па-
тай авай куьмек екеди я. И кар па-
тал чаз райцентрадал пуд мертеба-
дин дараматда чка ганва. Архивда
документар истемишунрихъ галаз
кьадайвал хуьдай шартIар ава. Ар-
хивдин отделди къвал-къвала
акIанвай (къвалав гвай) пуд кIвал
кьунва: дегьлиз (4,03 кв. м.),  ар-
хивохранилище (58 кв.  м.)  ва
кIвалахдин кабинет (16 кв. м.).

Бес кьадар стеллажарни (245 по-
гонный метр) ава.

Идалайни гъейри, чи архивдин
отделдиз пуд мертебадин админис-
тративный дараматда виликдай
ЗАГС-дин отдел аваз хьайи кIвални
ганва. Мукьвара ана ремонтрин
кIвалахар тухунив эгечIда.

Са шакни алачиз, ида чи отдел-
дин кIвалах мадни хъсан хьуниз куь-
мекда. Ихьтин къайгъударвиляй
чна райондин руководстводиз чух-
сагъул лугьузва.

Суьгьбет авурди ва шикил
ягъайди Хазран Кьасумов я.

Программа уьмуьрдиз
    куьчуьрмишзава

     «…ЦIийи хъийиз эцигзава»
Эхиримжи йисара социальный, экономикадин ва маса рекьерай ви-

ликди физвай район эцигунрин майдандиз элкъвенва лагьайтIа, бажагь-
ат зун ягъалмиш жеда. И йикъара Кьасумхуьрел В. И. Ленинан тIварунихъ
галай майдандин къерех тирвал эцигнавай тротуар чукIурна, ам цIийикIа

эциг хъувун патал тухузвай кIвалахар акурла, зи рикIел Алибег Фатахова
кхьей «Эцигзава, эцигзава, куьгьнеди чукIур хъийиз, цIийи хъийиз эциг-
зава» гафар хтана.

Райондин администрациядин архитектурадин, эцигунрин ва ЖКХ-дин
отделдин начальник Мустафа Мустафаева чаз лагьайвал, райцентрадин
кьилин майдандал аваданламишунин кIвалахар «2018-2020-йисара Дагъу-
стан Республикадин «Сулейман-Стальский район» муниципальный рай-
онда алай аямдин шегьердин гьалар тешкил авун» программадин сергь-
ятра аваз кьиле тухузва. Майдан аваданламишуник адан къерехдай инса-
нар къекъуьн патал плитаяр туна рехъ туькIуьрун, къацуз амукьдай къе-
лемарни кул-кусар цун, ишигълаван авун, урнаяр, инсанар ацукьдай кьуд
кIвач квай куьсрияр эцигун ва ихьтин маса кIвалахар ква.

Винидихъ тIвар кьунвай программадин сергьятра аваз тухузвай
кIвалахар муниципальный райондин Кьил Нариман Шамсудинович
Абдулмуталибован кьетIен гуьзчивилик ква. ИкI, 27-ноябрдиз Н. Ш. Аб-
дулмуталибов райцентрадин кьилин майдандал аваданламишунин
кIвалахар кьиле тухузвай гьаларихъ галаз таниш хьана.

- Ленинан майдан – им районда гзаф кьадарралди инсанар жезвай
чкайрикай сад я, - лагьана журналистрихъ галаз хьайи суьгьбетда Н. Ш.
Абдулмуталибова. – Районда уьмуьрдиз кечирмишиз гъиле кьунвай
программа кьилиз акъудуни неинки майдандал санитарный гьалар хъса-
наруниз куьмекда, гьакIни майдандин территория дуьзмиш хьунин де-
режа хкажда, агьалийрин яшайиш патал хъсан къулайвилер яратмишда.

                                                                                             Хазран Кьасумов.

1-декабрь  СПИД-дихъ галаз женг чIугунин
                    Виридуьньядин югъ

СПИД  лап хаталу азар я

СПИД садакай садак акатдай хата-
лу азар я. Адакди бедендин начагъ-
вилериз акси акъвазнавай система (
иммунная система) къайдадикай хкат-
зава ва инсандик жуьреба-жуьре на-
чагъвилер, гьа жигьетдай яз ракдин
азарни регьятдиз акатзава.

Саки 100 йис идалай вилик Аф-
рикада малум хьайи гзаф хаталу,
гзаф кьадар инсанар телеф хьунал
гъайи и азар Россиядиз ва чи рес-
публикадизни яваш-яваш чк1ана.

Алай вахтунда дуьньяда и начагъ-
вилин вирус квайбурун кьадар 60
млн. гзаф хьанва.

Кьейибурун кьадарни 1 миллион-
дин артух хьанва.

Чи Дагъустандани и инфекция
квайбурун кьадар 1989-йисалай
гуьгьуьниз 2900 кас хьанва. И азар-
дик кьейибурун кьадар 900 кас я. И
инфекция квай дишегьлийрин кьа-
дар чи Республикада 950 касдилай
алатнава.

1999-йисалай Республикада ВИЧ-
инфекция квай дидейриз 338 аял
хьанва. Абурукай учетда азарлу 123
аял ава.

Чи районда и азар квайбурун кьа-
дар 19 кас я. Азарлу аялар авач.

СПИД вирусди арадал гъизвай
азар я. И инфекциядиз инсандин
иммунитет тIимиларзавай вирус –
ВИЧ лугьузва. СПИД анжах инсан-
дин азар я.

СПИД ва ВИЧ инфекция квай ин-
санар чпин яшайишда масабуруз
хаталу я. А вирус акатзавай рекьер
ихьтинбур я:

1. Итимдинни дишегьлидин месин
алакъаяр хьайила.

2. Вирус квай ивидин лап гъвечIи
кIусар медицинада ишлемишзавай
инструментрал алаз хьайитIа.

3. Вирус квай дидедикай аялдик
хурун некIедихъ галаз акатзава.

4. Чуруяр твадай приборар, са-
рар чуьхуьдай щеткаяр, кикер
михьзавай инструментар ишлеми-
шайла акатун мумкин я.

СПИД ва ВИЧ инфекция садакай
садак акатдач: гъилер ягъайла,
къужахламишайла, теменар гайила.

Къаб-тIур, гьамам, туалет, постель-
ное белье чара тавуртIани са хата-
лувални авач.

Дагъустанда СПИД-дин вирус
квайбур шприцралди наркотикар
язавай наркоманар я, чебни 18-35
йисан яшда авай жегьилар.

Эгер са шумуд йисан идалай ви-
лик и азардик начагъбурун 90 про-
цент наркоманар  тиртIа, алай вах-
тунда ам къулай шарт1ар авай хзан-
ризни «мугьман жезва». ИкI, и азар
месин алакъайрин нетижада акатуни
50 процент тешкилзава.

Вирус ивидик акатна сад лагьай
лишанар пайда жедалди вад
вацралай виниз вахт алатун мумкин
я. Лишанар ихьтинбур я: инсандин
бедендин хамунин кIаник квай цилер
(лимфаузлы) чIехи жеда, ифинар
акьалтда,  къенер фида, беден
гъуьргъуь жеда, себеб авачиз яхун
жеда ва хамунал гьар жуьредин
тварар акьалтда, инсан гьекь жеда.

СПИД ва ВИЧ инфекция квай кас
маса начагъвилик азарлу хьайитIа,
абур сагъар хъувун лап четин жеда
ва и адетдин азардик инс ан
кьиникьни мумкин я. СПИД-дин
вирус акат тавун патал инсанри ам
гьикI акатзаватIа рикIелай алудна
виже къведач.

Гьар са касдихъ, вичин хсуси
михьивал хвена, кьилди чуру твадай,
вичин кикерихъ гелкъведай
приборар, сарар чуьхуьдай щетка,
регъ ва маса шейэр хьана кIанда.

И важиблу мес эла тек с а
медработникрал вегьена виже
къведач. СПИД-дин хаталувиликай
инсанар, иллаки жегьилар, вири
жуьредин такьатрикай менфят
къачуна хабардар авун чарасуз я.
Школайра,  выс ший ва юкьван
образованидин заведенийра
мукьвал-мукьвал махсус  серен-
жемар кьиле тухун, и кардал вири
общественность желб авун лазим я.

Сулейман-Стальский район-
дин ЦРБ-дин эпид. отдел.

К вниманию юридических лиц и индивидуальных
      предпринимателей – плательщиков ЕСХН
С 01.01.2019 организации и ИП,

применяющие ЕСХН, признаются
плательщиками НДС и представля-
ют налоговые декларации по НДС
за налоговый период (квартал) на-
чиная с 01.01.2019.

Плательщики ЕСХН вправе по-
лучить освобождение от исполне-
ния обязанностей налогоплатель-
щика, связанных с исчислением и
уплатой НДС, в порядке статьи 145
НК РФ.

Для получения права на осво-
бождение от НДС, необходимо
представить в инспекцию по месту
учета письменное уведомление по
установленной форме не позднее

20-го числа месяца, с которого нало-
гоплательщик начал применять ос-
вобождение от НДС.

Получить освобождение от НДС
могут следующие сельхозпроизво-
дители:

1) плательщики ЕСХН, если сум-
ма их доходов от реализации това-
ров, работ, услуг в рамках ЕСХН за
предыдущий календарный год без
учета НДС не превысила:

- 100 млн руб. за 2018 г.
- 90 млн руб. за 2019 г.
- 80 млн руб. за 2020 г.
- 70 млн руб. за 2021 г.
- 60 млн руб. за 2022 г. и последу-

ющие годы.

2) лица, которые переходят на
ЕСХН и начинают применять ос-
вобождение от НДС в том же ка-
лендарном году.

Если в течение календарного года
сумма дохода превысила установлен-
ный лимит на этот год, то начиная с
1-го числа месяца, в котором имело
место такое превышение, утрачива-
ется право на освобождение без пра-
ва на повторное освобождение.

Утрата права на освобождение
происходит и в случае реализации
подакцизных товаров.

По всем возникщим вопросам
обратится в МРИ ФНС России
№2 по РД

     Алкьвадрин юкьван школадин муаллимрин ва техработникрин
коллективди  играми хва ТIагьир кечмиш хьунихъ галаз алакъалу
яз Гьуьсейнов Гьуьсейн  Имамовичаз, адан хзандиз ва мукьва-
кьилийриз башсагълугъвал гузва.

Прокуратура разъясняет

   С 1 января 2019 г.
увеличивается посо-
бие по безработице

Постановлением Правительства
РФ от 15 ноября 2018 года N
1375 «О размерах минимальной и
максимальной величин пособия по
безработице на 2019 год» на 2019
год увеличиваетс я пособие по
безработице.

В настоящее время минимальная
величина пособия по безработице
составляет 850 рублей, а максимальная
- 4900 рублей.  Согласно
Пос тановлению минимальная
величина пособия по безработице
составит 1500 рублей, максимальная
- 8000 рублей. Установлена также
максимальная величина пособия по
безработице в размере 11280 рублей
для лиц предпенсионного возраста (с
1 января 2019 года - это период в
течение пяти лет до наступления
возраста, дающего право на
страховую пенсию по старости, в том
числе назначаемую досрочно).

Постановление вступает в силу с 1
января 2019 года.
Ресурсоснабжающие
организации обязаны
рассматривать обра-

щения граждан в по-
рядке, установленном
действующим законо-
дательством

В соответствии со ст. 2  Федераль-
ного закона от 02.05.2006 №59-ФЗ «О
порядке рассмотрения обращений
граждан в РФ» граждане имеют пра-
во обращаться лично, а также направ-
лять индивидуальные и коллектив-
ные обращения в государственные и
муниципальные учреждения и иные
организации, на которые возложено
осуществление публично значимых
функций.

Ресурсоснабжающие организации
осуществляют публично значимые
функции  по реализации гражданам
энергоресурсов, следовательно, на их
деятельнос ть рас пространяются
положения  вышеуказанного закона.
В этой связи данные организации
обязаны рассматривать обращения
граждан в течение установленного
законом 30-дневного срока, по
результатам рас с мотрения
направлять письменный ответ.  

Так, проведенной прокуратурой
района проверкой по обращениям
граждан ус тановлено, что
р е с у р с о с н а б ж а ю щ и м и
организациями, в том числе по
обеспечению электроэнергией, газом,

Дагъвийри кьабулнавай адетрал-
ди, мугьмандиз гьуьрмет къалурун
яз, адахъ галаз жуван вири хизан  та-
нишарда. КIвалин иесидин дидедихъ
ва бубадихъ галаз  танишарун
кьетIенди я. Абуруз гьуьрмет авун
яз, мугьман абурухъ галаз танишар-
на кIанда. КIвалин мугьманар сад-са-
дав танишарун, адетди истемишза-
вайвал, кIвалин иесидин (кайванидин)
буржи я. И кар гъилин ишарадалди
къалуриз, мугьманрикай гьар садан
тIвар кьаз авун лазим я. Эгер куьн
иесидиз таниш тушир кас галаз
атанватIа, кIвале авай мугьманриз ам
куьне теклифда. Гзаф мугьманар
кIватI хьанвайла, цIийиз атай кас абу-
рухъ гьар садахъ галаз танишарунин
лазимвал авач. Анжах къваларив гвай-
бурухъ галаз танишарун бес я.

Мугьман гьикI кьабулда?Чи  адетар

Гьевеслудаказ ихтилатзавайбу-
руз, гьакIни хъфиз кIвачин жезвай-
буруз цIийиз атанвай мугьмандикай
чирвал гунин лазимвал авач. Дагъ-
вийрин адетралди, къанунралди
мугьмандихъ галаз танишарайдалай
гуьгъуьниз итимди, кьил са жизви
агъузна, вичин разивал къейдна, ди-
шегьлийри тади квачиз, такабурлу-
вал гвачиз, кутугай лайихлувилел-
ди, танишарзавайдан вилериз кили-
гиз, кьил юзурна кIанда. И чIавуз
итим кIвачел къарагъда, дишегьли
къарагъдач, амма вичелай яшдиз ва
башдиз чIехи дишегьлидив танишар-
завай дуьшуьшда къарагъун кутуг-
нава. Сада-садав гъил вугудайла,
цIийи мугьмандиз теклифзавай кас-
ди гъил сифте яргъи ийида. Итимдихъ

галаз таниш жедайла, гъил сифте ди-
шегьлиди, къуллугъчидив-началь-
никди, гьвечIидав яшариз чIехида
вугуда.

Танишардай чIавуз садра тIвар,
фамилия лагьанваз хьайитIа, тикра-
рунин лазимвал авач.  (ГъалатI
ахъагъайтIа, туьхкIуьрна кIанда).
Сада-садан гъил кьадайла, «Лап хуш
я», «Куьн акунал шад я»’, «ГьикI
яшамиш жезва?» ва маса гафар лу-
гьуда.

Эдеб - им вири халкьари асир-
ралди мергьеметлувиликай, гьахъ-
лувиликай, инсанвилин ерийрикай
кIватIнавай инсаниятдин культура-
дин, ахлакьдин, марифатдин, терби-
ядин чIехи ва лап важиблу пай я.

                     Хазран Кьасумов

водой заявления граждан фактически
не рассматривают,  дают устные
ответы в грубой форме, пользуясь
монопольным положением на рынке
энергоресурсов,  иной раз игно-
рируют требования законода-
тельства о порядке рассмотрения
обращений граждан.   Данное
состояние недопустимо.

Нарушения требований
Федерального закона от 02.05.2006
№59-ФЗ «О порядке рассмотрения
обращений граждан в РФ» влечет
привлечение к административной
ответственности, предусмотренного
с т.  5.59 КоАП РФ, а санкция
настоящей  статьи предусматривает
штраф в размере  от 5 до 10 тыс. руб.

В целях предупреждения
нарушений прав граждан  дол-
жностными лицами ресурсоснаб-
жающих организаций,  а также
должностными лицами иных сфер
жизнедеятельности,  прошу  от-
ветственно подходить к вопросу
рассмотрения обращений и заявлений
граждан,  дать исчерпывающие
ответы и в установленные законом
сроки.

Работа по указанному вопросу
находитс я на контроле в
прокуратуре района.
     Старший помощник прокурора
района младший советник юсти-
ции   Я.К.Исмаилов


